
»ÚF á middegi: – U18 lands­
liðið komið í finaluna í Sport­
master Cup, og so var nevnt, 
at dystirnir í fremstu deildini 
í dag eru...«

– Soleiðis skrivar ÍSF for­
setin á Facebook, týðiliga 
irriteraður inn á Kringvarp­
ið, sum boykottar føroyskar 

lýsarar sum gera sær dælt 
av eitt nú føroysku fótbólts­
kappingini hjá monnum, 
sum hevur handilsliga heitið 
»Vodafone-deildin«.

Tað er væl skiljandi, at 
Kringvarpið setur eitt mark. 
tí kommersiella Kringvarpið 
skal jú sjálvt hava inntøkur 

av lýsingarpengunum, sum 
fótbólturin í hesum føri ger 
sær dælt av. 

Men bert lúsin útlendsk 
er, so er í lagi. Sportmaster 
Cup ljóðar danskt/enskt, og 
so er tað sjálvandi í lagi, ella 
hvat?

Nú orrustan um fiskidagarnar er 
løgd aftur um bak verður áhuga­
vert at frætta, hvussu leikur fer á 
politiska leikpallinum næstu tíð­
ina. Jú, brúksskylduna ætlar mak­
relsamgongan at samtykkja – og so 
fáa vita at síggja, um onnur stórmál 
verða samtykt, ella um alt fløkist 
upp í einum tilstundandi valstríði.

Løgmaður hevur jú sagt, at valið 
verður ikki hildið 19. januar, so sum 
hann annars hevur sagt, at men 
fyri ta tíð – helst einaferð í heyst. 
Spurningurin er tí nú, hvørji mál 
samgongan saman við Tjóðveldi og 
Framsókn megnar at fáa ígjøgnum 
politisku skipanina –  ella um alt 
upploysist í valstríði.

Tað standa fleiri onnur stórmál 

fyri framman, sum flokkar als ikki 
eru samdir um innanhýsis. Spurn­
ingurin er, um flokkarnir tora út í 
eitt kontroversielt innanhýsisstríð 
nú so stutt er eftir til valið. Løg­
maður og Sambandsflokkurin hava 
hava spælt høgt spæl, nú løgmaður 
og Johan Dahl komu í minniluta í 
egnum flokki. Sambandsflokkurin, 
sum hevur staðið til stóra fram­
gongd, upp í 10 prosent, kann fara at 
uppliva tað sama, sum hann gjørdi 
við Lisbeth L. Petersen í 2004, at øll 
tann væntaða framgongdin tódnar 
til afturgongd, um eitt altoyðileggj­
andi innanhýsisstríð fer at merkja 
valstríðið.

Men tað er ikki bara Sambands­
flokkurin, sum dregist við slíkar 

trupulleikar. Tjóðveldi og Javnað­
arflokkurin hava sínar – fyri ikki 
at tala um Sjálvstýrisflokkin, har 
beinleiðis opið stríð er millum kár­
arnar.

Tað sum stendur eftir fiskidaga­
stríðið er, at vit hava sæð politikar­
ar flokkast á annan hátt: Vit hava 
útjaðara móti miðstaði ella slipsa­
fólk móti verkafólki. Politiskt hug­
sjónarliga er ilt at síggja, hvat flokk­
arnir halda – í øllum førum í hesum 
máli. Og tað er ein trupulleiki fyri 
flokkarnar.

Síðani aldaskiftið er føroyskur 
politikkur broyttur á tann hátt, at 
tingfólk ganga nógv hægri upp í 
sín egna persón, enn flokkin. Tað 
hava vit sæð – og tað fara vit at 

síggja seinni í heyst – í valstríðnum, 

hvussu høgt persónar ganga upp í 
at profilera seg sjálvan. Á løgtings­
valum fyri aldaskifti sást tú valla 
eina valplakat av einstaklingum, 
tíðans heldur lýsingar, har fólk 
førdu seg sjálvan fram.

Um hetta er tilgongdin til tað 
floksleysa parlamentið, mannað 
við einstaklingum, ella um flokkar­
nir fara at styrkja sína støðu aftur, 
er ilt at siga. 

Tað tykir eisini sum um, at 
broytingin til eitt valdømi hevur 
ment hesa gongd.

Floksagi er als ikki 
til í nøkrum flokki í dag

Í blaðnum fríggjadagin, 
eins og á Portalinum og á 
Rás2, bóru vit tíðindi um 37 
ára gamla Flóvin S. Olsen 
úr Kollafirði, sum er varð­
haldsfongslaður í Hollandi í 
einum máli um barnaporno. 
Í samrøðu við beiggjan, 
Trónd S. Olsen, vóru nakrar 
útsøgnir um tíðindini, sum 
Dagur og Vika bar týskvøld­
ið 16. august.

Tað sum beiggin vildi 
siga í greinini var, at upplýs­
ingarnar hjá sjónvarpinum 
ikki vóru rættar – at tey 
hava fingið fatur á einum 
gomlum ákæruriti.

Sosialurin hevur ikki 
innlit í tær upplýsingar­
nar, sum sjónvarpið hevur, 

so vit kunnu ikki siga, at 
sjónvarpið ikki hevur gjørt 
sítt journalistiska arbeiði 
til lýtar og soleiðis borið 
ósannindi. Vit vildu siga 
søguna hjá beiggjanum, og 
ætlanin var ikki at seta nið­
ur á journalistiska arbeiðið 
hjá Kringvarpinum.

Vit viðganga, at tað ikki 
er í tráð við góðan fjølmiðla­
sið, at vit ikki góvu Kring­
varpinum høvi at svara, og 
tí átti tað brotið ikki at ver­
ið við, fyrr enn kringvarpið 
slapp at svara, og tí biða vit 
tey umbera okkum tað.

Eirikur Lindenskov,  
ábyrgdarblaðstjóri, 
Sosialurin

Viðvíkjandi góð­
um fjølmiðlasiði

Tað floksleysa parlamentið

Í morgun kom Sjúrður Skaale 
aftur á slóðina – og limaði seg 
inn aftur í Javnaðarflokkin, 
sum hann fyrr hevur verið 
limur í.

Fyri løgtingsvalið í 1998 
var Sjúrður Skaale javnað­
armaður, men eftir at Høgni 
Hoydal broytti gamla Tjóð­
veldisflokkin til fullveldis­

flokk, var 
S j ú r ð u r 
Skaale ein 
av teimum, 
sum fylgdu 
Høgna og 
hansara ætl­
anum um 
f u l l v e l d i . 
Tjóðveldis­
flokkurin tví­
faldaðist – og 
hann hevur 
kunna mann­

að áttamannafarið á hvørj­
um vali síðani, hóast menn 
tvær ferðir hava mynstrað 
av: Fyrst Karsten Hansen og 
nú Sjúrður Skaale.

Og Sjúrður Skaale er tann 
fjórði avhopparin í Løgtingi­
num, sum er lopin upp í ting­
bólkin hjá Javnaðarflokki­
num síðani 1998. Fyrst vóru 

tað Karl Robert Johansen 
og Kristian Magnussen úr 
Verkamannafylkingini. Síð­
ani Helena Dam á Neystabø 
úr Sjálvstýrisflokkinum – og 
nú Sjúrður Skaale úr Tjóð­
veldinum. Men hóast tað, so 
er tað ikki eydnast Javnað­
arflokkinum at vinna størri 
undirtøku, enn hann hevði á 
valinum í 1998, tá hann fekk 
sjey fólk vald. Á seinasta vali 
fekk hann einans seks um­
boð, og tað var tað ringasta 
valúrslitið síðani 1932 – um 
vit ikki telja katastrofuvalið 
í 1994 við.

Men kanska hetta 
broytist, nú Sjúrður Skaale 
er komin við. Í øllum føri 
verður tað helst stuttligari at 
vera javnaðamaður – serliga  
um hann fær Jákup Veyhe 
við sær eisini.

Bert lúsin útlendsk er...

Stuttligari Javnaðarflokkur


